
Jau sun commembra da la giuvna pbd,
perquai…
…ch’ella s’engascha era per ils interess da
la giuventetgna

Da Mallorca a la California
Pader Juníper (Ginebró) Serra (1713–1784)

DA GUIU SOBIELA-CAANITZ

� En il stadi da California, sper l’Oce-
an Pacific, portan pliras citads nums
spagnols che dattan perditga da lur
fundaziun tras la Spagna en la segun-
da mesadad dal 18avel tschientaner:
Los Angeles, San Diego, San Francis-
co euv. Il reginam da Spagna possedeva
lezza giada l’entira riva pacifica da la Ca
lifornia enfin a laTerra dal Fieu. EnEuro
pa aveva’l abolì las constituziuns tradiziu
nalas dals pajais catalans ed aragonais; ses
subdits astgavan pia ir a «servir al retg»,
s’enclegia per spagnol, en il vast imperi
da las Americas. Il Catalan Manuel
d’Amat i de Junyent (1704–1782) era
statalter dal Perú da 1761 a 1776; Jacques
Offenbach (1819–1880) l’ha eternisà sco
«Don Andrés de Ribeira» en l’operetta
«La Périchole» (premiera il 1868 a Paris).
Era las Balearas èn da lingua catalana;
questa è uffiziala sper il spagnol en la
«Comunitat autònoma de les Illes Ba
lears».

Canonisaziun dispitaivla
Miquel Josep Serra i Ferrer, enconuschì
sco pader Juníper (u Ginebró) (1) Serra,
è naschì e vegnì franciscan sin l’insla da
Mallorca.DaBumaun 1750 è’l arrivà sco
missiunari aMéxico. Il 1769 ha’l fundà a
San Diego l’emprima da nov missiuns
cun l’agid da l’armada spagnola; lura è’l ì
encunter nord enfin a San Francisco. Il
papa avess uss en senn da proclamar pa
der Serra, ils 23 da settember aWashing
ton, «sontg apostel dals Stadis unids dal
vest». Quai vegn ferm crititgà da blers
Amerindians dal pajais. Ron Andrade,
manader da la «Native American Indian
Commission» a Los Angeles, commente
scha: «Lez ha decimà 90% da la popula

ziun amerindiana (…). Pertge lura na
proclamar sontgs ils ‘conquistadores’ Pi
zarro e Cortés ? (…) Ils blers Indians gie
van davent; Serra saveva ch’ins rubava la
terra e las racoltas e ch’ils schuldads vio
lavan las femnas.» Deborah Miranda, da
derivanza amerindiana, docenta a l’Uni
versitad daWashington e Lee, commen
tescha: «El ha sfurzà si als indigens il bur
di da sa turpegiar da lur identitad» (2).
«Papa Francestg ha gia discurrì dals ‘pu

tgads grevs’ commess en num da Dieu
cunter ils pievels indigens da l’America»
(«The Economist», 19 da settember
2015, p. 38). Co pudess el tuttina cano
nisar pader Serra, il qual ha fatg part da
la conquista coloniala da la California? E
tge muntass oz insumma ina tala procla
maziun ?

1. Per rumantsch «ginaiver».
2. Funtauna: «The Guardian online» dals 25 da
schaner 2015

Statua da pader Junìper Serra en il parc Golden Gate a San Francisco. MAD

n
Casa sogn Giusep Cumpadials

Suenter che Niessegner haveva viu
che la via era memia liunga,
il cuolm memia teis,
ed il flad memia grevs,
ha el mess il bratsch entuorn Maria e detg:
«Neu a casa!»

Annunzia da mort
Sora, quinada, onda, amitga

Maria Urech-Riedi
26 da fevrer 1925 – 17 da settember 2015

Suenter biars onns da pitir ha ella sin clom da Niessegner saviu bandunar nies mund.

Las famiglias en malencuradra:
Adolf Riedi, Frauenfeld
Cécile Sennhauser-Riedi, Lichtensteig
Dora Candinas-Winzap, Rabius

La sepultura ha liug sonda, ils 3 d’october allas 14.00 aTrun.

Adressa da malencuradra:
Cécile Sennhauser-Riedi
Hintergasse 14
9620 Lichtensteig

